
Na Dario ne ɔhene foforɔ a ɔwɔ Babilon.  Na n’ani ate.  
Ɔyii nnipa a wɔwɔ n’ahemman no mu ɔha ne aduonu a 
wɔnim de pa ara sɛ wɔmmoa no na ɔmmu ɔman no.  

Ɔyii wɔn mu baasa sɛ
wɔnni wɔn so.  Na

saa mmarima baasa
no mu baako

ne Daniel.



Na Ɔhene Dario bu Daniel pa ara, ɔdwenee ho sɛ 
ɔbɛyɛ no ahemman no nyinaa sodifoɔ.  



Na ɛyɛ akannifoɔ a wɔaka no ya.  Wɔhyehyɛɛ sɛ 
wɔbɛnya Daniel ho mfomsoɔ bi na wɔatumi ama 
Daniel anya amaneɛ ɔhene no nsam.



Ɛmfa ho ne mmɔden a akannifoɔ yi bɔeɛ biara, 
wɔanhunu biribi bɔne biara amfa Daniel ho.  Na Daniel 
di nokorɛ kyerɛ ɔhene wɔ deɛ ɔyɛ nyinaa mu.  Bio, na 
n’ani da hɔ na ɔnim nyansa, na berɛ ne berɛ biara na 

ɔyɛ deɛ ɔbɛtumi.  



Akannifoɔ aniberefoɔ yi hunuu sɛ ɔkwan baako pɛ so 
na wɔbɛtumi asum Daniel fidie.  Na wɔnim sɛ biribiara 
nni asase yi so a ɛbɛtumi asi no kwan sɛ ɔbɛsom 
Israel Nyankopɔn.



Daniel atamfo no 
bɔɔ ɛpɔ.  Wɔyɛɛ 
mmara foforɔ maa 
ɔhene no de ne nsa 
hyɛɛ aseɛ.  Na 
mmara no se obiara 
mmɔ mpaeɛ nkyerɛ 
Ɔhene Dario nko 
ara.  Obiara a ɔbɛbu 
saa mmara yi so no, 
wɔbɛto no ato 
agyata amena mu!

ƆHENE NO 
AHYƐDEƐ



Ɔhene Dario de ne nsa hyɛɛ mmara foforɔ no ase.



Mmara foforɔ no amfa nsesa 
amma Daniel mu.  Ɔyɛɛ deɛ na 
ɔyɛ berɛ biara no.  Ɔbuu 
nkotodwe wɔ ne mpoma a na 
wabue no ho, na ɔbɔɔ mpaeɛ 
mprɛnsa da biara kyerɛɛ ɔsoro 
Nyankopɔn.



Akannifoɔ 
aniberefoɔ yi de 
ahopeperɛ kɔka 
kyerɛɛ ɔhene no.  
Na ɔhene Dario nni 
biribiara yɛ sɛ 
ɔbɛkyere Daniel.  
Na ɛtwa sɛ ɔdi 
mmara no so.  Na 
ɛsɛ sɛ Daniel wuo.  
Ɔhene no bɔɔ 
mmɔden kɛse, 
nanso na ɔnnya 
kwan mfa nsesa 
mmara no.



Wɔbuaa Daniel kumfɔ sɛ wɔmfa no nkɔto agyata 
amena mu.  Ansa na wɔreto Daniel ato agyata a ɛkɔm 
de wɔn no amena mu no, Ɔhene Dario ka kyerɛɛ no 
sɛ, “Wo Nyankopɔn a wosom no berɛ 
biara no, Ɔbɛgye wo.”



Ɔhene no antumi anna saa anadwo no.  Adeɛ kyee 
anɔpa tutuutu no, ɔhene no sane de ahopeperɛ kɔɔ 
agyata amena no ho.



Ɔhene no teaa mu sɛ, 
“Daniel, Onyankopɔn 
teasefoɔ no akoa, wo 
Nyankopɔn a wosom 
no berɛ biara no atumi 
agye wo afiri agyata 
no nsam?” Ebia 
wanhwehwɛ mmuaeɛ.  
Nanso Daniel yii ano.



Daniel teaa 
mu sɛ, “O ɔhene, 
my Nyankopɔn 
asoma n’abɔfoɔ na 
wɔabɛmuamua agyata 
no ano, ama wɔantumi 
anni me dɛm! Na bio, 
O ɔhene, menyɛɛ 
bɔne biara 
wɔ w’anim.”



Ɔhene Dario ani gyeeɛ.  Ɔhyɛɛ sɛ 
wɔnyi Daniel mfiri amena no mu.



Ɔhene no hunuu sɛ 
Onyankopɔn agye 
Daniel na Daniel atamfo 
yɛ Onyankopɔn atamfo.  
Ɔhyɛeɛ, na wɔde wɔn a 
wɔdaadaa no ma 
ɔde ne nsa hyɛɛ 
mmara bɔne 
no ase no too 
agyata amena 
mu.  Agyata 
no wee wɔn.



Na Ɔhene Dario pɛ sɛ wiase nyinaa hunu sɛ Ɔsoro 
Nyankopɔn no agye n’akoa nokwafoɔ Daniel.  Ɔhene 
no twerɛɛ krataa a ɛhyɛɛ obiara sɛ ɔnsom 
Onyankopɔn teasefoɔ no.  Na ɔhene no sane de 
Daniel animuonyam ne n’akannie maa no.



Daniel ne Agyata Amena no

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Daniel 6 

"Wo nsɛm ano ma hann." 
Nnwom 119:130



Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

